REZIME RADA

U radu je dat pregled najčešćih kvarova na energetskim transformatorima, načinu preventivnog utvrđivanja nepravilnosti korištenjem poznatih i nekih savremenih dijagnostičkih metoda. Predstavljeno je nekoliko sistema za monitoring stanja energetskih transformatora, sa posebnim akcentom na najpouzdaniju metodu analize gasova otopljenih u ulju. Izvršena je komparacija načina održavanja energetskih transformatora u državama sa centralizovanim i deregulisanim elektroenergetskim sistemima. Takođe je opisan preventivni način procjene gubitaka (u novcu) u slučaju da se dogodi otkaz energetskog transformatora, a što predstavlja kvalitetnu osnovicu za planiranje eventualne zamjene ili popravka najslabije tačke u elektroenergetskom sistemu, čime se dobija na kvalitetu napajanja energijom.
Na osnovu pomenutog analizirana je statistička baza podataka o kvarovima na energetskim transformatorima, koji su instalisani u sistemu distribucije električne energije, na prostoru ED Tuzla, ED Zenica i ED Mostar. Izvršena je detaljna analiza statističkih podataka, za razdoblje od 2004. do 2008. godine o kvarovima na energetskim transformatorima. Dobijeni rezultati analize obezbjeđuju pokazetelje o budućim kvarovima, te kao takvi omogućavaju kreiranje održavanja i remonta energetskih transformatora. 

